
СОЛИ НАВИ МЕЛОДЇ ЊУМОЮН БОД!СОЛИ НАВИ МЕЛОДЇ ЊУМОЮН БОД!

Њамдиёрони азиз! 
Хозирини гиромї!
Инак Соли нави мелодии 2018-ум 

фаро мерасад. Мардуми мењнатдўсти 
ноњия соли сипари гардидаро бо да-
стовардњои назаррас љамъбаст наму-
да, соли навро бо умеду орзуњои нек 
истиќбол мегиранд.

Соли 2017-ум бо фарогирии са-
нањои муњими сиёсиву фарњангї барои 
мардуми кишвари азизамон, хусусан 
барои ањолии ноњия басо хотирмон 
буд. 

Аз љумла соли сипаришуда 
дар Паёми Президенти Љумњурии 
Тољикистон ба Маљлиси Олии кишвар 
аз 22 декабри соли 2016 “Соли љаво-
нон” эълон гардида, аз љониби Созмони 
Миллали Муттањид ташаббуси бенази-
ри Пешвои миллат муњтарам Эмомалї 
Рањмон дањсолаи байналмиллалии 
амал “Об барои рушди устувор” љо-
нибдорї карда шуда, љашни 20-сола-
гии Вањдати миллї дар сатњи баланди 
сиёсї ќайд карда шуда, бањри боз њам 
муассиртар ва манфиатовар гардо-
нидани Ќонуни Љумњурии Тољикистон 
“Дар бораи танзими анъана ва љашну 
маросим дар Љумњурии Тољикистон” 
бо роњи назарпурсии сокинони кишвар 
ба Ќонуни мазкур таѓйиру иловањо во-
рид карда шуд. Њамчунин аз љониби 
Њукумати љумњурї наќшаи генералии 
шањраки Ќубодиён тасдиќ гардид, ки 
ин, бешубња маќоми нав дар сохтори 
маъмурии ноњия мебошад.

Ќайд кардан зарур аст, ки муњим-
тарин санаи таърихї барои мардуми 
шарафманди ноњия ќабул ва истиќбо-
ли самимии Асосгузори сулњу Вањдати 
миллї – Пешвои миллат, Президенти 
Љумњурии Тољикистон муњтарам 
Эмомалї Рањмон буд, ки аз ташрифи 
мењмони олиќадр сокинони ноњия рўњу 
илњоми тоза гирифта, бањри сарсаб-
зиву ободї ва гулгулшукуфии ноњия 
камари њиммат баста барои ояндаи 
дурахшон ќадамњои боз њам усту-
вортар гузоштанд. Ин сафари кории 
Сардори давлат, ки моњияти созанда-
гї ва бунёдкорона дошт, дар таърихи 
ноњия бо хатњои зарин сабт хоњад шуд.

Паёми имсолаи Президенти 
Љумњурии Тољикистон, Пешвои миллат 
муњтарам Эмомалї Рањмон  “Дар бо-
раи самтњои асосии сиёсати дохилї ва 
хориљии мамлакат” дар даврае пеш-
нињод гардид, ки кишвари азизи мо ба 
марњалаи нави рушд ворид гардида, 
мардуми шарифи Тољикистон ба сўи 
ояндаи ободу осуда бо ќадамњои усту-
вор пеш меравад.

Соли сипаригардида дар таърихи 
ноњия бо корњои созандагию ободонї, 
сохтмон ва бунёди иншоотњои хизма-
тию маишї наќши муњим гузошт. 

Соли равон дар њамаи соњањои 
хољагии халќи ноњия пешравињо ба 
назар расида, ин раванд ба тањкими 
вањдати миллї, сулњу оромї ва худо-
гоњиву худшиносии мардум мусоидат 
намуд.   

Соли љорї кишоварзони ноњия ба-
рои ѓанї гардонидани дастархони мар-
дум, таъмини ањолии ноњия ва берун 
аз он бо мањсулотњои тару тоза хуб 
зањмат кашида, дар ин самт ба да-
стовардњо ноил гардиданд. Натиљаи 
мењнати арзандаи хољагидорони ноњи-
яро њангоми сафари кори Пешвои мил-
лат – Президенти кишвар муњтарам 
Эмомалї Рањмон бо бањои баланд 
арзёбї намуданд, ки ин нишонаи бо-
варии Президенти кишвар ба мардуми 
ноњия мебошад.

Њозирини гиромї! 
Имрўз Ватани азизи мо дар партави 

сиёсати Асосгузори сулњу Вањдати 
миллї – Пешвои миллат, Президенти 
Љумњурии Тољикистон муњтарам 
Эмомалї Рањмон рў ба тараќќї нињо-
да, дар баробари љомеаи љањонї бо 
суръати кайњонї пеш меравад. 

Дўстони азиз!
Албатта соли равон бе камбудї на-

буд, вале таъкид менамоям, ки њар 
кори хато моро аз эњсоси масъули-
ят хабардор намуда, дар заминаи худ 
амали хайре дошт ва мо тавонистем, 
ки ба маќсадњои пешбинишудаи худ 
расида, барои пешравии љомеа сањмгу-
зорї намоем.

Бо умеди фардои дурахшони ки-
швари мањбубамон мардуми мењнат-
дўсти ноњияи Ќубодиён азми ќавї до-
ранд, ки дар соњањои мухталифи хоља-
гии халќи ноњия корњои созандагию 
бунёдкориро идома дињанд.

Бо ин ниятњои нек, аз фурсати му-
носиб истифода бурда њамаи Шумо ва 
тамоми мардуми шарифи ноњияро бо 
фарорасии Соли нави мелодии 2018-
ум самимона муборак бод намуда, ба 
њамаи Шумо хонаи обод, тинљию осу-
дагї, дастархони пурфайзу баракат 
ва бањри ободию пешрафти Ватани 
азизамон муваффаќияту бурдборињо 
таманно менамоям.

Бигзор соли нави 2018-ум соли бо-
барору соли амалии умеду орзуњои 
Шумо гардад.

Соли нав муборак, њамдиёрони 
азиз!

ПАЁМИ ТАБРИКИИ РАИСИ НОХИЯ ФАЙЗУЛЛОЗОДА ЗАФАР 
ХАЙРУЛЛО БА МУНОСИБАТИ СОЛИ НАВИ МЕЛОДЇ

28 декабри соли љорї дар толори маљлисгоњи 
макомоти иљроияи њокимияти давлатии ноњия иљ-
лосияи сездањуми Маљлиси вакилони халќи ноњияи 
(даъвати панљум) доир гардид. Дар кори ичлосия 
муовинону рохбари Дастгохи раиси нохия, мудирони 
бахшу шуъбахои маќомот, роњбарони идораю ташки-
лотњо, раисони љамоатњои дењоту шањрак, директо-
рони муассисањои таълимї, масъулони њифзи њуќуќ, 
намояндагони соњаи тандурустї, раисони кумитањои 
мањаллањо ва имомхатибони масљидњо низ даъват 
шуда буданд. Иљлосияро раиси ноњия Файзуллозода 
Зафар ифтитоњ карда, кайд намуд, ки аз 40 на-
фар вакилон 4 нафар бо сабабњои узрнок њузур 
надоранд. Бо пешнињоди вакил Тоиров Толибљон ва 
дастгирии якдилонаи вакилон котибони иљлосия дар 
њайати зерин тасдиќ гардид. 

Тољиев Алї- вакил аз њавзаи интихоботии №4 –
раиси котибот

Шарипов Бахтиёр- вакил аз њавзаи интихоботии 
№13

Зокирова Зоя- вакил аз њавзаи интихоботии 
№21интихоб шуданд.

Дар иљлосия масъалањои зерин мавриди баррасї 
ќарор гирифт.

Рўзномаи иљлосия:
1. Њисоботи  раиси  ноњияи Ќубодиён  дар соли 

2017
2. Рафти иљрои Ќонуни Љумњурии Тољикистон аз 

8 июни соли 2007, №272«Дар бораи танзими анъана 

ва љашну маросим дар ЉумњурииТољикистон» дар 
љамоатњои шањрак ва дењоти ноњия.

3. Њисоботи комиссияи доимии Маљлиси вакилони 
халќи ноњияи Ќубодиён «Оид ба ќонуният, тартиботи 
њуќуќї, мудофиа ва амният»

4. Дар бораи пешнињоди раиси Комиссия оид ба 
баррасии пешакии масъалањои вобаста ба номгу-
зорї ва таѓйир додани номи мањалњои ањолинишини 
назди Маљлиси вакилони халќи ноњияи Ќубодиён дар 
бораи номгузори кардани як ќатор мавзењои ќала-
мрави Љамоати дењоти ба номи Н.Хусрав, аз ќабили 
«Равшанобод ба минтаќаи «Саноатї», МТМУ-и №7 
ба номи шодравон Абдурахимов Худойназар, кўчаи 
дењаи«Арабхона» ба номи Норимбекзодаи Фариддун 
Тухта ва кўчаи дењаи «Равшанобод» ба номи Муродов 
Имомали Хурсандович,  дењаи «Палвонтуѓай»-и ба 
дењаи «Бутаззор», мавзеи «Яртингунбаз» ба мав-
зеи «Нимгунбаз», дараи «Тулќинсой» ба дараи 
«Рубањхона», дараи «Ќаровултеппа» ба номи да-
раи «Дидбонтеппа», мавзеи «Элчихона» ба мавзеи 
«Сафирхона»,дараи «Улљайти» ба «Љайрадара», 
мавзеи «Ќуммазорат» ба «Регмазор», чаро-
гоњи «Палвонтуѓай» чарогоњи «Буттазор», дараи 
«Љоѓуртош» ба дараи «Љилосанг», Љамоати дењоти 
ба номи И.Ниёзов ба номи ќахрамони Сотсиалистї 
Холиёр Ќурбонов, дењаи «Чинортуѓай»-и Љамоати 
дењоти Заркамар ба дењаи «Чанорзор», дењаи 
«Рўдаќул» ба дењаи «Рўдакї», «Чимѓилиш-
1»-«Бањористон», «Чимѓилиш-2»-«Гулистон», 

кўњи «Ойхотун» ба кўњї «Моњхотун», чарогоњи 
«Ќунѓуротадир» ба «Пистазор» чарогоњи «Калтакул» 
ба чарогоњи «Кулак», чарогоњи «Ќарѓали» ба чаро-
гоњи «Ѓулбадор», дараи «Каттасой» ба дараи «Сойи 
калон», чашмаи «Ќурбонбулоќ» ба чашмаи «Ќурбон», 
чашмаи «Чирчиќбулоќ» ба чашмаи «Хингчашма».     

5. Дар бораи иљрои буљети ноњия дар соли 2016 
ва тасдиќи наќшаи он барои соли 2018

6. Дар бораи муќаррар намудани меъёрњои андоз 
ва пардохти њатмии алоњида.

7.Тасдиќи наќшаи кории Маљлиси вакилони халќ 
ва маќомоти иљроияи њокимияти давлатии ноњия.

8. Дар бораи тасдиќ намудани ќарорњои раи-
си ноњияи Ќубодиён, ки дар байни иљлосияњои ду-
воздањум ва сездањум ќабул гардидаанд.

Аз руи масъалаи якуми иљлосия раиси ноњия 
З.Файзуллозода баромад кард. Вобаста ба масъа-
лаи дуюм мудири бахши дин М. Сабуров ва аз руи 
масъалаи сеюму чорум муовини авали раиси ноњия 
Т.Шарипова баромад кард. Дар робита ба масъалаи 
чорум вакилон ибрози назар карданд. Вакилони но-
хия аз руи масъалаи хафтум карорхои ќабулгамудаи 
раиси нохияро тасдиќ намуданд.

Дар кори иљлосия намояндаи макомоти иљроияи 
давлатии вилояти Хатлон сардори Раёсати танду-
рустї ва њифзи иљтимої Ќурбон Маллазода иштирок 
ва суханронї намуд. Дар љамъбасти кори иљлосия 
Зафар Файзуллозода њозиринро ба соли нави ме-
лодї-2018 табрик гуфтанд.

АХБОРОТ
ОИДИ ИЉЛОСИЯИ СЕЗДАЊУМИ МАЉЛИСИ ВАКИЛОНИ ХАЛЌИ НОЊИЯИ (ДАЪВАТИ ПАНЉУМ)

Рўзнома аз моњи майи соли 1932 
нашр  мешавад

СЕШАНБЕ, 02 январи соли 2018, 

СОЛИ НАВ, АРЧА ВА БОБОИ БАРФЇ

Соли нав яке аз љашнњои ќадим буда, таърихи дурру дароз 
дорад. Ба аќидаи бостоншиносон зиёда аз 5 њазор сол пеш дар 
Мисри Ќадим онро љашн гирифта ба ин муносибат дарахтон-
ро оро медоданд. Баъдтар дар замони њукмронии император 
Гай Юлий Сезар (солњои 100 - 44 то милод) љашнгирии Соли 
нав ба 1 январ баргардонида шуд. Дар асри 16 ин анъана дар 
Олмон роиљ шуда, ба тамоми кишварњои Аврупо пањн гардид. 
Дар охири асри 17 Пётри 1 таљлили Соли навро бо оро додани 
арча дар Руссия љорї кард. Дар солњои Љанги Якуми Љањонї, ки 
Олмон раќиби Руссия буд, калисои православии Рус љашнгирии 
Соли навро ба хотири аз Олмон пањн шуданаш манъ кард. Боз 
як бори дигар таљлили Соли нав бо оро додани арча дар солњои 
20-уми асри 20 аз тарафи зимомдорони шўравї њамчун анъанаи 
куњнаи феодалї манъ карда шуд. Танњо соли 1936 ин љашн аз 
сари нав эњё гашта, аз соли 1937 таљлили он дар сартосари 
ќаламравї шўравї иљозат дода шуд. Аз 23 декабри соли 1947 
бо укази Президиуми Совети Олии ИЉШС 1 январ рўзи исти-
роњатї эълон шуд. Яке аз хусусиятњо ва рамзњои хоси љашни 
Соли нав ин Бобои Барфї мебошад, ки њамчун падидаи дўстиву 
муњаббат, хушбахтї ва некукорї арзёбї мешавад. Бобои Барфї 
шоми Соли нав бо либоси ѓайриоддї ва борхалтаи сењрноки худ 
пайдо шуда, мардумро, бахусус, бачагонро бо туњфањо хурсанд 
мекунад. Њама вайро дўст медоранд ва омаданашро бесаброна 
интизорї мекашанд. Дар кишварњои мухталифи дунё Бобои 
Барфиро њар гуна ном мебаранд. Масалан, Святой Николай, 
Санта Клаус, Пэр-Ноэл, Юлниссаар, Йиулувана, Дед Мороз ва 
ѓайра. Дар Итолиё бошад дар наќши Бобои Барфї зан аст, ки 
онро Бефана меноманд. Румињо бошанд Бобои Барфиро Мош 
Джериле  ном кардаанд. Дар Руссия вайро Дед Мороз, дар 
Узбекистон Ќор-Бобо ва дар Озарбойљон Шахта-Баба мегўянд. 
Хулоса, њар номе, ки нагузоранд, дар њама љо њангоми таљлили 
Соли Нав Бобои Барфиро интизоранд ва шоми Соли навро бе 
вай тасаввур карда намешавад. 

 Мањмудљони Абдулањад                                                      
омўзгори МТМУ-и № 50.

Марде аз дўсташ пурсид:                                                                                                           
- Соли навро пешвоз мегирї?                                                                                                                    
Дўсташ дар љавоб гуфт:

- Соли нав мисли хушдома-
ни ман аст, вайро пешвоз гирї 
ё нагирї аздусар меояд.

***
Як рўз пеш аз Соли нав 

зан ба шавњараш СМС равон 
карда, мугўяд:

– Сагро хўрок дењ! Торт 
бихар! Гулњоро об дењ!                                                                                    
Баъди чанд соате   шавњар 
ѓазаболуд занг мезанад:

– Чандин маѓозаро давр за-
дам, аммо торти «Гулњоро об 
дењ» нест.

***
Шаби Соли нав писа-

раке ба модараш мегўяд:                                                                   
- Модарљон, биё, имшаб со-
ати ёздањуним якљоя фарёд 
мезанем:

«Соли нав муборак!», 
«Соли нав муборак!»

- Барои чї?, 
- мепурсад модар.                                                                                                               

- Барои он ки њамсояњо фикр 
кунанд, ки имсол Соли нав 
ним соат пеш ба хонаи мо 
омадааст.

 ***
Шунидам, ки  марде  норо-

зиёна мегуфт:                                                                                   
 - Ду сол пеш соли маймун, 

соли гузашта соли мурѓ, имсол 
соли саг.                                           

 Пас кай мо мисли инсон 
зиндагї мекунем?!

***
Бобои Барфї дар роњ дух-

таракеро вохўрда мегўяд:                                                               
- Соли нав муборак, набе-
раљонам. Фаќат ман барои 
Шумо туњфаи солинавиро 
фаромўш кардам.   Духтарак:                                                                                                                                        
  -Њељ гап не, бобољон. Ба љойи 
туњфа пули наќд њам дињед, 
мешавад.   

****
Падару модар дар Соли 

нав барои писарашон дутор 
хариданд, лекин тор надошт.                                                                                                                                         
–Рањмат. 

- изњори миннат-
дорї кард писарак.                                                                            
Аммо торњояш канї?

– Њама чиз яку якбора не-
ку, писарам. Дуторнавозиро, 
ки ёд гирифтї,баъд торњо-
яшро мехарем.

****

- Ба ту чї туњфа карданд 
дар соли нав?                                                                                     

– Њо дар таги тиреза моши-
ни Мерс-600-и рангаш кабудро 
дидї?

–Ња, дидам, мошини зур-ку!
– Ана мисли ранги њамон 

мошин ба ман кулоњ туњфа 
карданд.           

****
Баъди љашни Соли нав 

марде, ки аз мастї дар пояш 
истода наметавонист, аз зане  
мепурсад:  –Хонум, лутфан, 
Шумо наметавонед роњи хонаи 
маро ба ман нишон дињед?                                                                                                                                           
   – Метавонам,

- мегўяд  зан.
Аммо Шумо аз куљо медо-

нед, ки ман дар кадом самт 
зиндагї мекунам?  

 – Даматро гир!  Рафтем, 
ман занат њастам.                   

***
Писараке аз модараш 

мепурсад:
- Модарљон, падари ман 

кист?  
– Бобои Барфї. – љавоб 

медињад модар.
– Чї хел, Бобои Барфї?
– Ана њамин хел, як шаб 

омаду туро ба ман туњфа кард 
ва рафт.

***
Баъди љашни Соли нав 

байни зану шавњар бањс 
мешавад, ки кадоме аз 
онњо бояд табаќу ќошуќро 
бишўяд.   Дар охир зан мегўяд:                                                                                                                     
– Майлаш, бо навбат мешўем, 
як сол ман ва як сол Шумо. 
Имсол навбати Шумо.

***
-  Азизам, дар Соли нав ба 

ту чї туњфа кунам?
– Оњ, ман њатто намедонам 

аз шодї чї гўям.
– Майлаш, то соли дигар 

фикр кун.
****

Марде аз 31 декабр 
маст шуда сањарии 2 январ 
ба худ меояд ва бо табъи 
хира аз занаш мепурсад:                                                                                                                                        
  Соли нав гузашт?                                                                                                                                  
– Оре, гузашт. Чї буд?                                                                                                             

- Имрўз чандум?
-   Дуюми январ.   – Чї? 

Имсол якуми январ  набуд?
Тањия ва тарљумаи

Мањмудљони Абдулањад

ЊАЗЛЊОИ СОЛИНАВЇ

Муборак њамдиёрон,
Соли нави мелодї!
Бигзор  бањри моён
Оварад бахту шодї.
Бигзор ки дар соли нав,
Гул кунад Тољикистон!
Шавад сарсабзу хуррам
Ба мисли боѓу бўстон.
Бигзор Паёми Пешво,
Ба мо рањнамо бошад!
Кишвари мо њамеша
Дар нашъунамо бошад.
Бигзор мустањкам бошад,
Боз њам вањдати миллї!
Њар куљо сухан гуем
Аз сулњу аз якдилї.
Бигзор Парчами миллї,
Њар замон бол кушояд!
Ба рўи мардуми мо
Дари иќбол кушояд.
Суруди миллї њар дам,

Танинандоз бошад!
Халќи олам ба моён
Њамдаму њамроз бошад.
Бигзор аз рўи олам,
Гум шавад номи террор!
Мардуми мусалмонро
Худо бошад нигањдор.
Бигзор бањри дењќонон,
Соли бобарор бошад!
Нусрати Парвардигор
Бењаду канор бошад.
Бигзор ки насли наврас,
Хубу аъло бихонад!
Ќадри Модар-Ватанро
Боз бештар бидонад.
Бигзор њар љавоне,
Бошад баномусу ор!
Бар боварии Пешво
Бошад мудом сазовор.
Бигзор дар ин соли нав,
Мањкамтар баста миён

Намоем боз зеботар
Ин мулки Ќубодиён!
Бигзор зи рўи танзим,
Бинмуда сарфакорї
Мискину бенаворо
Бо њам кунем ёрї!
Бигзор ки боз бештар
Шукри Худо бигўем,
Роњи тараќќии худ
Мо нав ба нав биљўем!
Бигзор давлати мо
Бошад аз ин зиёда!
Бо њам сухан бигўем
Бо чењраи кушода
Бигзор соли тоза,
Сулњу сафо биёрад!
Бар дўстони дерин 
Мењру вафо биёрад.

Мањмудов С, 
Директори МТМУ №34

ТАМАННИЁТИ СОЛИНАВЇ

МАНУ  ТУ
Ману ту агар чї дурем,
Вањ чї хушам аз садоят!
Он чунон ишќи ту дорам,
Мемирам як рўз бароят.
Ману ту ду ошиќи зор,
Ба љуз ишќ асар надорем.
Синањо пури муњаббат,

Давлати дигар надорем.
Ман, ки хуршеди ту бошам,
Моњтоби дар шаби ман.
Аз нахустин бўса монда,
Гармињое дар лаби ман.
Лањзае биё ту акнун,
Нест дигар сабру ќароре,

То ба кай роњи ту поям,
Ману ин ду чашм чоре?!
Ману ту дурему дурем,
Беќарорам аз садоят.
Њар даме тилфон дар гўш,
Мемирам охир бароят.

Мањмадулло Расулї

ТАБРИКОТ
АЗ ИДОРАИ  РЎЗНОМА:

Дар ин моњ дар љумњурї-7 декабр Рўзи кор-
мандони маќомоти молия, 14-декабр-  корман-
дои прокуратура, 22 декабр- энергетикњо, 28 
декабр –Рўзи кормандони маќомоти амнияти 
миллї ќайд карда мешавад. Њайати эљодии 
рўзномаи «Тахти Ќубод» кормандони молия, 

прокуратура, соњаи барќ ва маќомоти амния-
ти миллиро бо фарорасии идњояшон табрику 
тањният гуфта, дар кору зиндагї ва фаъолия-
ти њаррўзаашон ба манфиати давлату љомеа 
барору бурдборї ва саодату хушбахти орзу 
менамояд.

КЎМАКИ СОХТОРЊОИ ЌУДРАТЇ 
БА МАКТАБ ИНТЕРНАТ

Дасти мадад дароз 
намудан ба эњтиёљман-
дону ќишри камбизоати 
љомеа, кумак ба ятимону 
маъюбон яке аз самтњои 
муњими сиёсати Њукумати 
љумњурї ба њисоб мера-
вад. Дар ноњияи мо њам 
бањри  дар амал татбиќ 
намудани сиёсати мазкур 
чораву тадбирњои муас-
сир андешида шуда, дар 
баробари ташкилоту му-
ассисањо шањрвандони 
њимматбаланд низ баро 
иљрои амалњои хайрхоњо-
наву инсондўстона майлу 
иќдом менамоянд.

Дар арафаи таљлил аз 
26-солагии Истиќлолияти дав-
латии ЉТ. Рўзи Парчами дав-
латї ва њоло иди Соли нави 
мелодї-2018, ашхоси саховат-
манд садаќаи љорияи худро 

бо нияти хайр ба табаќаи 
ниёзманд- нобиноён,оилањои 
бесаробонмонда, маъюбони 
гуруњи 1-2-юм, иштирокчиёни 
ЉБВ, дар маљмўъ ба 46 на-
фар кумаки якваќтаи молї 
расонданд.

Инчунин иттињодияњои 
динї ва хољагии љангали ноњия 
ба дидбонгоњњои сарњадии 
воќеъ дар љамоатњои Т.Сангин 
ва Навобод  мустаќар буда, 
маводњои ѓизої аз ќабили орд, 
равѓан, биринљ,гўшт ва ѓай-
рањо расонда барои сарњад-
бонон дастурхони идона ва 
консерт низ ташкил намуданд.

Аз љумла айёми иду љаш-
нњои миллї ба мактаб-ин-
тернати ноњия, ки 381 нафар 
муњассилин(аз онњо 46 нафа-
рашон дар хобгоњ будубоши 
доимї доранд)дар ин даргоњ 
ба таълиму тарбия фаро ги-
рифта шудаанд, ѓайр аз кумаку 
ёрмандињои њамешагии сарпа-
раст-Кумитаи љавонон, варзиш 

ва сайёњии назди Њукумати 
Љумњурии Тољикистон њамза-
мон аз љониби ашхоси алоњида  
маводи хурокаву ширинињо ва 
ашёи хониш пешкаш мегардад.

Директори мактаб-интер-
нат Муродгул Хаспалаева зим-
ни сўњбат ба «Тахти Ќубод» 
иброз дошт, ки чанд рўз пеш 
намояндаи маќомоти прокуро-
рии вилояти Хатлон,Зоирзода 
ба даргоњи мо ташриф овар-
да, шогирдону устодонамонро 
ба иди Соли нав табрик гуфт 
ва як миќдор сару либосњои 
тагпўши духтаронаву бачагона 
таќдим намуд.

Шуъбаи амнияти ноњия бо 
сардории Шоир Юсупов бо 
ташкили дастурхони идона, 
таќдими халтачањои  солинавї 
ва консерт хотири тарбиятги-
рандагонро болида доштанд.

Сардори ШКВД-майори 
милитсия Шавќат Давлатзода 
ѓайр аз маводњои ѓизої-орд, 
равѓан,тухм ба бачањо 46 љуфт 
пойафзол тўњфа намуда, онњо-
ро сари дастурхони идона оро-
ста шинонданд.

Ш.Давлатзода бо бачањо 
сўњбати хотирмоне доир наму-
да аз онњо таќозо намуданд, 
дар ивази ин ѓамхорињо бо 
бањои хубу аъло ба тањсил 
идома дињанд ва љањду талош 
намоянд, ки дар оянда дар љо-
меа шахсони сазовор камол 
ёфта љою маќоми хешро соњиб 
шаванд.

Адолатљў 

БА УСТОД  УСМОН БИЛОЛЇ
Хомаи ту тўњфа аз бањри умед,
Дар замири халќ дўстї оварад.
Бањри Мењан њам вафою эътиќод,
Одамиро бар дурустї оварад.
Худ њалим њастию марди нуќтасанљ,
Ќалби моро рў ба њастї оварад.
Дар сарои назми ту ёбем ганљ,
Чун дили ошиќ ба мастї оварад.

Мисрањои шеъри рангинат мудом,
Вањдату мењанпарастї оварад.
Бо назокат, бо фасоњат њар сухан,
Завќи мо бар гулпарастї оварад.
Дар бањори шастумин монда ќадам,
Пандњоят роњи ростї оварад.

Шералї Шехвалї

«Ноњияи Ќубодиён ягона аз навоњии 
Хатлон ба њисоб меравад, ки бозори 
марказии он дар рў ба рўйи њукумати 
ноњия воќеъ аст. Ин имкон медињад, ки 
масъулин љуссањои худро аз курсињо 
њам набардошта аз тирезаи њуљрањои 
корї набзи љомеаро мушоњида кунанд. 
Аммо бозори ноњия орому рафтуойи 
мардум корвони хомўши мурчањоро 
мемонад, ки њар нафаре аз пайи ќут-
ти лоямут сарсону саргардонанд. Инљо 
тўли солњои зиндагии њамаљояи тољико-
ну узбакзабонњо як маданияти хоссае 
пайдо шудааст.Агар аз рањгузаре су-
роѓаи ин ё он шахсро пурсї, њатто агар 
мусоњибат аз ањли пайвандони шахси 
даркориат њам бошанд, ба Шумо як ља-
воб медињанд.Намедонам!!! Мардуми 
ин ноњия умуман ба одами ношинос 
хоњиши сўњбат кардан надоранд. 
Њамсафари мо, ки дар ноњия замоне 
зиндагї њам кардааст, бо бовари ме-
гўяд: «Аз сўњбату мушоњидањои зоњирї 
ва ањволи равонии мардум сирру асро-
ри онњоро кашф кардан имконнопазир 
аст. Ќубодиёнињо ягона чизе, ки дар 
бисот доранд, ин сирру асрори онњост. 
(«Бомба») дар Ќубодиён, Миллат, №07 
(233)18.02.2010».Бале дар њаќиќат чу-
нин аст. Бо вуљуди он, ки башар тайи 
ду ќарни гузашта ба дастовардњои бу-
зурги илмї мушарраф шуд ва дар каш-
фи табиат ва коинот таќрибан тавфиќ 
ёфт, аммо ба эътиќоди аксари файла-
суфони бузурги ѓарбу шарќ он чи дар 
ин миён то кунун нашнохта мондааст, 
худи инсон аст. Ин бузургон пешраф-
ти бењадафи имрўзи башариятро ба 
пила ташбењ кардаанд, ки бо танида-
ни тор оќибат худ дар дохили пиллаи 
хеш ѓофилгир мешаванд. Иллат дар 
таѓири хуйи инсон аст. Инсони имрўз 
дар миёни ин њама молу ашё, васоили 
техникаи љадид, ки барои масрафаш он 
ќадар њайрону ѓариб мондааст, ки лањ-
зае барои андеша кардан дар мавриди 
асолати хеш фурсат надорад. Ин ин-
сони ѓариб фиребо дар байни ин њама 
тањаввулоти олам шабењи пойандозе, 
ки дар тўйњои суннатї мавриди кашма-
каши мардони њузарб ќарор мегирад ва 
тика-тика дар чанголи њар ки боќї ме-
монад. Ўро бояд кўмак кард. Роњнамої 
ва њидоят намуд. Манзур аз ин таъкид 
даст кашидан аз дастовардњои љадиди 
башарият ва чун рўњбонон- суфиён па-
ноњ бурдан дар кунљи ѓорњо ва пањнои 
кўњу њомун нест, аслан. Балки интихоби 
дурусти огоњона ва истифодаи оќило-
наи инсон аз неъматњои мављуда мебо-
шад.Дар њаќиќат шайтони воќеъї вуљуд 
надорад, балки акси аъмоли бади худи 
мост, ки ба мо даргир аст. Шайтон 
низ як банда дар хизмати инсон аст. 
Шайтон замоне воќеъият пайдо меку-
над, ки инсон аз асолат ва њувияти хеш 
ѓофил гуфтааст, зеро :

Хуфта бедор кардан осон аст,
Ѓофилу мурда њарду яксон аст.
Бо таваљўњ ба њамин воќеиятњои 

талх њадафи аслї њушдор ба инсон 
ва љомеа мебошад.… Ин одат танњо 
хоси ман нест.Гоњо чунин мешавад, 
ки афроде мисли ман ба ин эътиќод, 
ки дигар гўши суханшунав боќї на-
монда аз кору эљод бо як дилсардї 
даст мекашанд. Худро аз љомеа ка-
нор гирифта гўшанишини ихтиёр ме-
кунанд. Аз њаёт дилсарду ноумед ме-
шаванд.Ѓофил аз ин нуќта, ки паёмади 
ин гуна тафаккур хеле зиёнбор хоњад 
буд, зеро шояд рўзе гўши суханшунав 
пайдо шавад, вале он фурсату истеъ-
додро барќарор кардан ѓайри имкон 
аст. Танњо нўшдорўи ин гуна беморї 
дидору мулоќот ва дар сўњбати мардо-
ни хирад нишастан аст.Сўњбати тоза 
бо афроди фавќулодда дубора маро 
такон медињад, то бинависаму бинави-
саму бинависам.Чаро мо инсонњо дар 
оѓози ќарни ХХ1 аз Саноиву Аттор ва 
Мавлоно камтар мегўем.Эњ, инсон, ин-
сон ! Њанўз дар њалли як кўчаем!Дар 
зиндагии њар кадоме аз мо кам итиф-
фоќ меафтад, ки дар баробари тамоми 
рўйдодњо нигоњи яксон ва холисона до-
шта бошем. Гање њолатњое пеш меояд, 
ки ба хотири касе ва ё чизе аз гуфтани 
он чї ки лозим аст, худдорї мекунем, ё 

ба забон гапњоеро мегўем, ки дар кунљи 
диламон нест. Бо ин вуљуд дар гиру 
монњои рўзгор инсонњои ангуштнамое 
њастанд, ки дар баробарашон намеша-
вад бо чандрўї сухан гуфт.

Моем ба аслї матлаб.  Шингиле 
аз соли рафта тўњфа ба раиси љамо-
ати У.Назаров Нурмањмад Юсупов, 
танњо ба хотири таъмин накардани 
наќшаи обунаи “Тахти Ќубод”

25-августи соли равон дар Ќасри 
миллат Асосгузори сулњу вањдати миллї 
Пешвои миллат, Президенти Љумњурии 
Тољикистон муњтарам Эмомалї Рањмон 
ба истиќболи 26-солагии Истиќлолияти  
давлати Љумњурии Тољикистон ба на-
мояндагони касбу кори гуногун, ки дар 
фаъолияти корї натиљањои назаррас 
доранд, мукофотњои давлати, рутбањои 
баланди низомї ва унвону љоизањои 
давлатї супориданд.

Дар аввал шунидани ин хабар аз 
он, ки дар ин радиф ду нафар аз со-
кинони ноњияи мо низ буданд хушњо-
лам намуд.Бале, ду нафаре,ки бо кў-
маки хирсонаи дастандаркорон, баъди 
«љустуљў»ю шояд борњо дар паллаи 
тарозу «вазнашон»-ро баркашидан дар 
чанд соли охир ба руйхати гирандаго-
ни мукофоти давлатї сабти ном шу-
данд. Ин хуштолеъон Муњаммадёќуб 
Шарипов директори совхози давлати 
зотпарварї ва Нурмањмад Юсупов раи-
си љамоати ба номи У.Назаров буданд, 
ки чунин шарафи баландро соњиб гаш-
танд. Зеро гирифтани тўњфа, яъне ме-
дали Хизмати шоиста аз дасти Љаноби 
Олї на ба њар кас муяссар мегардад, 
ки муборакашон мегўем.

Лек фиребу найранг њам њадду њу-
дуд доштагист. Ваќте ба шахси аввал 
дурўѓ мегўем, магар њуќуќи маънавии 
дар вазифањои давлатї кор карданро 
дорем, а, масъулин? Њаргиз не!
Зулайхо мурд аз он њасрат, ки Юсуф

 гашт зиндонї,
Чаро оќил кунад коре, ки боз орад

пушаймонї.
Илољи воќеъ пеш аз вуќўъ гуфта-

анд. Ба таъбири халќи инсон «шири 
хомхўрда» аст. Бе ягон андеша гоњњо 
дар њаёт кореро ба анљом мерасонад, 
вале  сахт пушаймон гашта дигар оњу 
вовайлояш, мушти надомат ба сар ку-
биданаш суде  намебахшад. Дар ми-
соли як нафар сарфармондењи олиру-
тбаи флоти њарбї-бањрии Руссия, ки 
њинни сар задани фољеа яъне ѓарќ шу-
дани киштии атомї-зериобии «Курск» 
ба В.Путин маълумоти бардурўѓ дода, 
киштии зериобии дигар давлатро гу-
нањкор намуд. Ахиран баъди ошкор шу-
дани њаќиќат бо љурми гумроњ намуда-
ни Президент муљозояш шармандавор 
аз кор рондан гардид. Як нафар шахси 
огоњ наќл мекунад, ки солњои 1953-юми 
асри гузашта, даврањои сталинї дар 
сархати дипломи хатмкунандагони омў-
зишгоњњо  чунин навиштаљот «Кадры 
решают всё!» кадрњо њама чиро њал 
мекунанд дарљ шуда буд. Аммо ин он 
маъноро надорад, ки ба иззати нафси 
мардум расида бо манфиатњои худро 
дар мадди аввал гузоштан ба таќдири 
халќ бозї намоем ва ба роњ додан ба 
сањлангорї љомеаро ба гумроњї барем.

Мутаассифона ваќтњои охир чунин 
њодисањои нангин, ки њар шахси солим-
фкрро сари андеша мебарад бо айби чї 
касоне дар ноњия зуд-зуд рух  медињад. 
Дар њоле, ки як пиразани кўњистонї 
аз њисоби пасандозњояш барои савоби 
љория купрук месозаду маблаѓњояшро 
харљи таъмири роњи  мањали зисташ 
мекунад,  мо  аз он табли шодї меза-
дем, ки аз Ќубодиён 127 нафар ба Њаљ 
рафтанд. Гарчанде аз омўзишу бардо-
штњоям на њамаи онњо имконияту ша-
роитеро доштанд,дар сафи онон аз ан-
доз ќарздорон њам будаанд.  Зиёрати 
хонаи Худоро ба њар бандаи мўъмин ба 
бандаи камтарин њам муяссар гардо-
над. Аммо ба андешаи бархе касон, ки 
гўё онњо бо 4 млн 150 њазор маблаѓњои 
љайби худ, на бо кумаки каси дигар ба 
Њаљ рафтаанд, билкул розї нестам.

Ба Нурмањмад Юсупов раиси ља-
моати У. Назаров низ дар дил њељ ки-
наву ѓаразе  надорам. Дар тўли 20 

соли собиќаи рўзноманигориам боре 
њам дар хусуси ягон нафар раиси ља-
моат маводе тањия накардаам. Инро 
хонандаи ман нек медонад. Зеро дар 
дањсолањои охир њељ кадоме аз раисо-
ни љамоат ба манфиати халќ коре ба 
анљом нарасондаанд, ки касе аз онњо 
розиву корномаашон кирои навиштан 
карда бошад. Инљо мехоњам гуфтора-
мро нисбат ба Н Юсупов идома би-
дињам. Марди оромтабиату хушмуо-
мила ва мартабаи њољигї доштанаш 
ўро миёни дигар њаммаслаконаш фарќ 
мекунонад. Дузанагиаш њам дар њоле, 
ки љомеа гирифтори бўњрони молия-
вист, љињати сарпарастии як зан, агар 
боз фарзанд дошта бошад, судбахш 
аст, зиёне надорад. Аммо љойи дасташ 
фишурдану бо ин ифтихору шарафи 
бузург табрик гуфтан њама бо нигоњи 
маънидори «Ња, Њољї худаш чи гап , 
магар ќиммати медал ба дастовардњо-
ят баробар аст? Чаро инкор накардї 
ваќте пешнињодат менамуданд! Ё аз 
вазифа рафтанатро, ки дер боз миёни 
мардум миш-мишу овоза аст, аниќ до-
ниставу ба чашми шахси аввал хок по-
шиданро шўхї пиндоштї !» сўяш мени-
гарем. Њол он, ки љои як нафарро миё-
ни мардум сарпасту хиљолатзада сох-
тан нахуст мувафаќияту пешравињо ва 
нуќсу камбуди натиљаи корашро аќалан 
дар маљлиси назоратии назди раиси 
ноњия байни худ муњокима мекардем 
то интихоб одилона мебуду кор чунин 
ранг намегирифт. Мутмаин мегаштем, 
ў арзандаасту њељ не, сокинони љамо-
ати худаш ба сараш борони нафрат 
намерезанд. Лек чї мегўед, ки «дар-
возаи шањрро баста мешаваду дањони 
халќро не» гуфтаанд.  Дар ин маврид 
овардани дубайтиеро айни муддао ме-
шуморам, ки А. Навойи гуфтааст;
Наорад абр агар аз боришаш суд,
Надорад дар њаво фарќе вай аз дуд.

Њамагон огоњем, ки соли 2014 зимни 
сафари навбатии Президенти кишвар 
ба ноњия суханони дуруѓ аз ќабили 6 км 
роњњои љамоати У.Назаров  пурра таъ-
мир ва мумфарш гардидро дар маърў-
заи Љаноби Олї љой намудем, ки то њол 
дар он роњњои валангор наќлиётњо дар 
гардишу мардум дар равуоянд.

Бобати садамањои наќлиётї, ки њо-
дисањои нохўш ва тасодуфист, худку-
шиву  бо роњи зањролудсозї  ќасди  
худкушї  намудани занон, дастдарозии 
падаршў (хусур) ба келинаш, аз њам  
пошидани оилањо, сўхтани зироатњо аз 
беобї ва расидани доди хољагидорон 
ба фалак, ки ба ќавле дар саргањи на-
сосњоянд, дар аввали мавсим майдони 
кишти нињолакони пахтаро ба малах 
хўрондан, бо чї ќадар дилхунї таъ-
мини иљрои наќшаи даъвати љавонон, 
андоз, љамъоварии њаќќи хизматрасо-
нии обу барќ чизе намегўем, зеро ин 
мушкили на танњо љамоати У.Назаров, 
балки тамоми љамоатњои ќаламрави 
ноњия мебошад. Аммо муовини идео-
логї надоштани љамоат, соли  гузашта 
аз тарафи як гурўњ  авбошон дар рўзи 
равшан миёни пахтазорон зан-мода-
реро ба њалокат расондан, аз усулњои 
љадиди корбарии муњтарам Юсупов Н 
аст, ки ўро ба «мартабањои баланд» 
расонда. Дигаронро мебояд аз тарзи 
«корбарї»- и эшон омўзанд.

Ай мардуми огоњ ! Магар фаромуш 
кардаед, ки умри дурўѓ кўтоњ асту  фи-
ребгарро чоњ дар пеш!

Дар хотима; Ба худ меандешам. Дар 
гардишњои пурпечутобу пастобалан-
дињои зиндагї ба даст овардани бова-
рию эътиќоди оммаи мењнаткаш на њар 
касеро муяссар мегардад. Шояд, аспи 
љавмасти мансаб барои Нурмањмад, 
њамагї як маротиба «гашти одилона» 
намуд, ки шабењ ба кўњнаварди -бењу-
нар аст, ки фатњи ќулла натавониста-
нашро айб дар баландии кўњ медонад  . 
Ин ба онњое равшан аст, ки ўро «розї» 
карда тавонистанд, хулоса менамоям 
андешањоямро.

Боќї њаволаи њаркиро ба њудо 
мегўям!

Адолат Сайфуллозода
«Тахти Ќубод»

БА БЕМАСЪУЛИЯТЇ ЉОМАИ ДУРУЃ ПЎШОНДАНД.

ЌУБОДИЁНИ «МАХУФ»?
ЗОДРЎЗ  МУБОРАК !

ЊОЉЇ РАВШАН ЉУРАЕВ!
Бародари гиромиќадр, падари арљ-

манди хонадон Равшан Љураев љаш-
ни зодрўз доранд. Ба сини 55 сола-

гии  умри пурбаракат расиданашонро 
шодбош мегўем. Бо дуо ва ихлоси 
самимиву бепоён љигаргўшањошон:  
Самандар, Муњаммадљон, Алиакбар ва 
гули хонадон,  нозбў ва маѓзи донаи  
падар Мењрангез мењрномаи хешро ба 
мазмуни зайл дар арафаи Соли нави 
2018-28 декабр,ки ба мелоди падар 
рост омадааст таќдим медоранд    Ба 
њамаи ин таманниётњои нек ањли эљо-
ди «Тахти Ќубод» низ  шомиланд

Падар эй чароѓи хона! Марди дарё, 
марди дилњо. Бо ту зиндагї боѓе њаст,бе 
ту сарду зиндон.

Њарчї дорам аз ту дорам, туї бањори 
орзуњо.Њанузам агар аз дастам нагирї, 
меафтам аз по…

Падар таваллудат муборак! Падар, 
ман ки падар шудаам, медонам чи 
ранљњое барои ман кашидаї, Ман ме-
донам, ки бо чї сахтињое ниёзњои маро 
бартараф кардаї.

Падар ќасам ба тамоми рўзњои сарду 
гарме, ки бароям зањмат кашидїДўстат 
дорам ва хаёлат бароям такягоње аст.
Зодрузат муборак! Ба поси фидокорињои 
бечашмдоштат, ба поси њамаи дардњову 
ранљњое, ки ба танњои бар дўш кашидиву 
ишќи бузургат, ки арзониям буд, барои ту 
менависам. Барои ту, ки солњои љавони-
ят дар обилаи дастонат пинњон шудааст 
ва бар лабњоят мўњри сукут хўрдааст. 
Дастонатро бар рўям бикаш, мехоњам 
зери онро ламс кунам то шояд ў бигўяд, 
ки чї ќадар бароям зањмат кашидаї. 
Падар то њол њар чї доштаам аз ту бу-
дааст, барои доштањои дирўзу имрўз аз 
ту муташаккирам. Таваллудат Муборак 
ва Рўзат Гиромї бод Падар!Зеботарин 
вожа бар лаби одамї вожаи падар аст, 
Зеботарин хитоб «падарљон» падар во-
жае аст саршор аз умеду ишќ. Вожаи 
ширину мењрубоне, ки аз самими љон 
бар меояд. Падари азизам Таваллудат 
муборак!Падарљон, нигоњи мењрубону 
садои дилнишинат њамеша марњами 
дили ман дар ин ѓурбатсаро аст, бидон 
ки барои ман бењтаринї. Таваллудат му-
борак бод!Дар осмони обии дилам, љое 
барои абрњо нест. Падарам! Дуъоям кун,  
ки бо дуъоят, дилам хонаи дардњо нест. 
Азизтарин азизам, милодат муборак!

Ба дунболи Ќашангтарин вожањову 
калимањо мегардам, аммо њељ калима-
ву вожае наметавонад азамати њузу-
ри туро дар зиндагии ман васф кунад. 
Фаќат мегўям « Дўстат дорам» Зодрўзат 
муборак!Падарам, тољи сарам, ту эъти-
бори манї, ту такягоњи манї. Бидуни 
туву муњаббатњои бепоёни ту њељам. 
Умедворам битавонам фарзанди хубе 
барои Шумо бошам. Бењтарин пада-
ри дунё, Зодрўзат муборак!Падари 
Мењрубону хубам аз зањмате, ки дар ин 
солњо барои ман кашидї сипосгузорам, 
ва аз Худо мехоњам сояи мењрубонат то 
абад бар сарамон бимонад. Таваллудат 
Муборак!Падар, ту тапиши ќалби хонаї; 
Ваќте њар субњ, бо тулўи Ишќ аз хона 
берун меравї ва бо кашиши ишќ, ду-
бора боз мегардї. Туро ба ман Њадя 
доданду ман имрўз, тамоми њастиямро 
ба ту њадя хоњам кард; Агар бипазирї… 
Зодрўзат Муборак Падарљон!Падарам 
роњи тамоми зиндагист, падарам дилху-
шии њамешагист. Таваллудат Муборак 
Падарљон!Падари азизам, рўзи милода-
тро бароят табрик мегўям ва самимона 
бар дастони пуробилаат бўса мезанам.
Падар бишнав ин њарфи Фарзанди хеш,
Азизу гиромиву дилбанди хеш.
Туї мояи буду пайдоишам,
Канорат ба нозу ба осоишам.
Падар такягоњи вуљуди манї,
Ту сармояи њастиву буди манї.

Падари азизам Таваллудат муборак!

Тахти ќубод

Муассис: Маќомоти иљроияи 
Њокимияти давлатии ноњияи Ќубодиён

Муњаррир: АДОЛАТ Сайфуллозода

Нишонии мо: н.Ќубодиён кўчаи И.Сомонї 88.

Рўзнома 23 декабри соли 2013 тањти №0307/ рз дар 
Вазорати Фарњанги ЉТ ба ќайд гирифта           шудааст. 

Рўзнома ба хотири гуногунандешї маќолањо чоп ме-
кунад, ки ба мавќеъ ва назари њайати  эљодї метавонад 
мувофиќат  накунад ва зимнан идораи нашрия масъули-
ятро  ба дўш нагирад, дастхат ва суратњо баргардонида 
намешавад. 

ТАХТИ ЌУБОД
Муассис: Маќомоти иљроияи 
Њокимияти давлатии ноњияи Ќубодиён

САРМУЊАРРИР 
САЙФУЛЛОЗОДА АДОЛАТ

Нишонии мо: 68943, н. Ќубодиён, 
кўчаи И. Сомонї 88.

Рўзнома 23 декабри соли 2013 тањти №0307/ рз 
дар Вазорати Фарњанги ЉТ ба ќайди давлати гирифта 
шудааст. 

Рўзнома ба хотири гуногунандешї маќолањо чоп ме-
кунад, ки ба мавќеъ ва назари њайати  эљодї метавонад 
мувофиќат  накунад ва зимнан идораи нашрия масъули-
ятро  ба дўш нагирад, дастхат ва суратњо баргардонида 
намешавад. 

     
Телефон барои тамос: 

93-842-36-25
Рўзнома бо теъдоди 3090 нус-

ха  дар матбааи  «Мега-принт» 
нашр шуд.

ДИЌЌАТ ОЗМУН!
Бахши сармоягузорї ва идораи амволи давлатии маќомоти иљроияи њокимияти давлатии ноњияи Ќубодиён 17 январи соли 2018 

озмуни №1 оид ба иљора супоридани амволи давлатї баргузор менамояд.

Р/т Дорандаи баланс Суроѓа Тавзе-њоти 
о б ъ е к т и 
иљора

Таъинот Нархи ибтидоии 
солонаи объекти 
иљора (сомонї)

Муњ-лати иљора

1 Маќомоти иљроияи њоки-
мияти давлатии ноњияи 
Ќубодиён

ноњияи Ќубодиён, Љамоати 
шањраки “Ќубодиён кўчаи 
И.Сомонї 37

15 м2 маъмурї 1200 1 сол

2 Маќомоти иљроияи њоки-
мияти давлатии ноњияи 
Ќубодиён

ноњияи Ќубодиён, Љамоати 
шањраки “Ќубодиён кўчаи 
И.Сомонї 37

15 м2 маъмурї 1200 1 сол

3 Маќомоти иљроияи њоки-
мияти давлатии ноњияи 
Ќубодиён

ноњияи Ќубодиён, Љамоати 
шањраки “Ќубодиён кўчаи 
И.Сомонї 37

15 м2 маъмурї 1200 1 сол

4 Маќомоти иљроияи њоки-
мияти давлатии ноњияи 
Ќубодиён

ноњияи Ќубодиён, Љамоати 
шањраки “Ќубодиён кўчаи 
И.Сомонї 37

15 м2 маъмурї 1200 1 сол

5 Маќомоти иљроияи њоки-
мияти давлатии ноњияи 
Ќубодиён

ноњияи Ќубодиён, Љамоати 
шањраки “Ќубодиён кўчаи 
И.Сомонї 37

20 м2 техникї 6000 1 сол

Ќабули дархост барои иштирок дар озмун ва баќайд гирифтани иштироккунандагон аз рўзи нашр шудани эълони маз-
кур дар суроѓаи: ноњияи Ќубодиён кучаи И.Сомонї 37 оѓоз ёфта ва як соат пеш аз саршавии озмун анљом меёбад.

         Љойи баргузории озмун: н. Ќубодиён кўчаи И.Сомонї 37
         Телефон барои тамос: 83251-22045, 93-587-89-49
        Озмун соати 1000 баргузор мегардад.
Пардохти кафолатнок барои иштирок кардан дар озмун ба 10 (дањ) нишондињанда барои њисобњо барои иншоот баробар аст.

Пардохти кафолатнок тариќи наќдї ба хазинаи маќомоти иљроияи њокимияти давлатии ноњияи Ќубодиён ё ѓайринаќдї ба суратњи-
соби маќомоти мазкур гузаронида мешавад. Дар њолати ѓолиб баромадан иљорагир ба њисоби бахши сармоягузорї ва идораи ам-
воли давлатии маќомоти иљроияи њокимияти давлатии ноњияи Ќубодиён бољи комиссиониро ба андозаи 5% аз њаљми иљорапулии 
солона месупорад.

БИНОЊОИ  ДАВЛАТИЮ  МАНЗИЛЊОИ ИСТИЌОМАТИРО 
 АЗ ОТАШ ЊИФЗ НАМОЕМ

Њамасола кор-
мандони Ќисми 
м у с т а ќ и л и -
49-уми њарбику-
нонидашудаи ха-
домоти давлатии 
оташнишонї оид 
ба муњофизати 
ноњияи Ќубодиён 
дар манзилњои 
и с т и ќ о м а т и и 
шањрвандон, кор-

хонаву ташкилотњо, муассисањои дар 
њудуди ноњия љойгир буда корњои про-
филактикї- оташнишонї гузаронида  
соњибони манзилгоњњо, роњбарону 
шахсони мутасаддии зидди сўхтори 
корхонаву ташкилотњо ва муассисањо-
ро пешаки аз њодисаи нохуши сўхтор 
огоњ менамоем.Муттасифона, бино-
бар сабаби хунукназарї,  бемасъу-
лияти зоњир намудани шањрвандон, 
сариваќт наандешидани чорањои за-
рурї  аз тарафи масъулин ва риоя 
накардани одитарин ќоидањои назо-
рати давлатии бехатарї  њодисањои 
нохуши сўхтор ба амал омада дар 
натиља молу мулки давлатї ва шах-
сии шањрвандон зери хатари оташ  
мемонад.

Чи тавре,  тањлили сўхторњо нишон  
медињад  дар давраи 12 моњи соли 

2017 дар миќёси ноњияи Ќубодиён 
14-адад њодисаи нохуши сўхтор ба 
ќайд гирифта шудааст,ки маблаѓи за-
рар аз сўхтор 41920 сомониро ташкил 
медињад. Дар рафти хомуш намудани 
сўхторњо 605800 сомонї молу мулки 
давлатию шахсии шањрвандон аз сўх-
тор эмин нигоњ дошта шудааст. Аз ин 
лињоз якчанд мисол овардан ба мав-
рид аст, ки дар таърихи 03.04.2017-
ум  дар хонаи истиќоматии  шањрванд 
Њаитов Шамсиддин воќеъ дар љамо-
ати дењоти ба номи Н.Хусрав дењаи 
Ќиёти ноњияи Ќубодиён, тахминан со-
атњои 00,15 даќиќа аз сабаби вайрон 
кардани ќоидањои бехатарї аз сўхтор 
њангоми истифодабари дар як васл-
кунаки барќи се адад таљњизотњои 
барќї сўхтор ба амал омадааст, ки 
боиси марги ду нафар кўдаки хурдсол 
гаштааст.Дар таърихи 14.07.2017  дар 
хонаи истиќоматии шахсии шањрванд 
Асоев Мењрољ воќеъ дар љамоати 
шањраки Ќубодиён дењаи Ќиёт инчу-
нин дар таърихи 19.07-њамин сол дар 
хонаи истиќомати шахсии шањрванд 
Сафаралиева Хосият Сафаралиевна 
воќеъ дар дењаи Ахча  љамоати дењо-
ти ба номи Н.Хусрав аз сабаби вай-
рон кардани ќоидањои бехатари аз 

сўхтор,  беэњтиётона рафтор наму-
дан бо оташ (танур) ва њамзамон дар 
таърихи 16.09.соли равон дар хонаи 
шањрванд Мањмадов Киромиддин 
Љамолович  воќеъ дар  љамоати 
И.Ниёзов дењаи Зиракї  аз сабаби  
беназорат гузоштани таљњизоти барќї 
(дарзмол) ва дар таърихи 22-декабр 
тахминан соатњои 00,10 даќиќа дар 
оѓилхонаи шахсии шањрванд Идиев 
Асњобиддин Њошимович њангоми 
истифода бурдани гугирдчуб сўхтор 
ба амал омад .

Бењуда намегўянд, ки пешгирии 
сўхтор аз хомўш намудани он осонта-
ру арзонтар аст.

Бинобар њамин роњбарияти Ќисми 
мустаќили-49-уми њарбикунонидашу-
даи хадомоти давлатии оташнишони 
оид ба муњофизати ноњияи Ќубодиён 
аз њамаи роњбарони   ташкилоту  му-
ассисањо, раисони љамоатњо, раисо-
ни кумитаи мањалњо ва шањрвандон 
эњтиромона хоњиш менамояд, ки ба 
оддитарин ќоидањои бехатарї аз сўх-
тор риоя намоянд то ин, ки молу мул-
ки давлатї ва шахсии шањрвандон 
инчунин љони худ ва дигаронро зери 
хатари оташ нагузоранд.

 Содиќов Бахтиёр

ЗАЊРОЛУДШАВЇ
(ботулизм)

Зањролудшавї чист?
Ботулизм яке аз наму-

дњои шадиди бемории вазни-
ни зањролудшави мебошад. 
Зањролудшавї бештар дар њо-
лати истеъмоли њасиб ва мањ-
сулотњои консервагї,помидор, 
бодиринг, боимљон ва ѓайра 
дар шароити хона тайёр кар-
дашуда ба амал меояд. Дар 
њолати риоя накардани та-
лаботњои коркарди мањсулот 
дар сатњи лозими нашустани 
меваю сабзавот барангеза-
ндаи ботулизм афзоиш ёфта, 
аз худаш зањр хориљ мекунад. 
Дар чунин њолатњо то андозаи 
фишори дохилии зарф баланд 
гардида сифати мањсулот низ 
ками талхиро мегирад, ки онњо 
њар касс онро мушоњида ва њис 
карда метавонад. Истеъмоли 
ин гунна мањсулоти консерваги 
хавфнок буда, оќибатњои но-
хуш дорад. Муњлати пайдоша-
вии нишонањои беморї.Баъди 
истеъмол ин гунна мањсулот 
аз 12 то 36 соат то 5-7 рўз ва 
ин њам зиёд аломатњои зањро-
лудшавї дар организм пайдо 
мешавад. Муњлати пайдоша-
вии аломатњо чи ќадар кутоњ 
бошад зањролудшавї њамон 
ќадар вазнин мегузарад.

Нишонањои зањролудшавї:
Пе аз њама,
-хирашавии биниш,
-пайдо шудани ѓубор ва 

сиёњ дар пеши чашм,
-дуто дидани як љисм,
-њиси хушкї ва хориш дар 

гулу, бадан 2-3 рўз,
-фалачшавии мушакњои за-

бон, коми мулоим ва гулў,
-дкшвор гаштани фурўбарї
-даѓал ва заиф гаштани 

овоз.
Дар ёд доред:
Дар ваќти пайдоиши нишо-

нањои зањролудшавї соатњои 
аввал њатман ба духтур му-
рољиат кардан метавонад шах-
сро аз оќибатњои нохуш нигоњ 
доранд.

Роњњои пешгирии беморї:
-меваю сабзавотро тоза 

шустан,
-зарф ва болопўшашро 

дар њарорати баланд безарар 
гардонидан,

-миќдори намак дар  мањсу-
лоти консервагї на камтар аз 
8-10% ро ташкил дињад.

-меваю сабзавотњои сифа-
ташон хуб истифода шавад.

-ба ин кор танњо шахсони 
таљрибадор машѓул шаванд.

Тарзи дуруст нигоњ доштан 
ва истифодабарии он,

Мањсулоти консервагї дар 
шароити њарораташ паст ни-
гоњ дошта шаванд.Дар њолати 
мушоњида намудани зарфњои 
болопўшашон баландшуда ё 
дигаргун гаштани сифати мањ-
сулот аз истеъмолашон худорї 
кардан лозим аст.

Духтури МТТХС :
- Собиров М.

ВАРЗИШ

САФИ ДЎСТДОРОНИ БОЗИИ  ШОЊМОТ МЕАФЗОЯД
Асосгузори сулњу вањдати миллї-Пешвои миллат, 

Президенти Љумњурии Тољикистон,Эмомалї Рањмон 
зимни суханрониашон ба муносибати Рўзи дониш масъ-
улини Вазорати Маоиф ва илми Љумњурии Тољикистон-
ро вазифадор намуданд, ки дар њамаи зинањои тањси-
лот дарси шоњмотро љорї намоянд.

Дар партави ин гуфтањои Сарвари Давлат дар муас-
сисаи тањсилоти миёнаи умумии №42 ба номи Салим 
Кумаев мањфили «Шоњмотбозони љавон» ташкил кар-
да шуд.Роњбарии мањфилро омўзгори фанни тарбияи 
љисмонї Назокатов Азиз ба уњда дорад. Имрўз 42 на-
фар аз онњо 8 нафарашон духтарон аъзои мањфили 
«Шоњмотбозони љавон»-анд.  Мањфил њафтае 3 маротиба 
баъди дарсњои асосї миёни хонандагони синфњои  аз 1то 

11  гузаронида мешавад.
То имрўз 2 мусобиќаи муассисавї ва як мусобиќаи мин-

таќавї дар  байни муассисањои раќами 41,42,55 ва 56-и 
љамоати дењоти «Навобод»гузаронида шуд. Дар мусо-
биќаи минтаќавї бахшида ба Рўзи Президенти Љумњурии 
Тољикистон муассисаи №42-љои-1-ум, №56-љои 2-юм ва 
№41-љои 3-юмро соњиб гардиданд.

Рўз ба рўз њаводорони ин бозї дар муассиса зиёд 
мегарданд. Чї тавре,ки шоњмотбозї шинохта А.Алёхин 
мегўяд : Шоњмот пеш аз њама воќеъбиниро меомўзонад.

Ман бовари дорам, ки омўзгор Назокатов Азиз ба шо-
гирдонаш оянда дар мусобиќањои ноњиявї ва вилоятї 
иштирок намуда соњиби љойњои сазовор мегарданд.

«Тахти Ќубод»


